
Shkodër- Që prej mëngjesit të ditës së sotme një banesë e pabanuar në fshatin Orosh të
Fushë Arrëzit, u rrethua nga policia dhe RENEA, pasi brenda saj fshiheshin dy persona të
armatosur, të cilët u dorëzuan pas negociatave me familjarët.

Shtëpia ku "u ngujuan" 2 të armatosurit është në pronësi të Mehill Cumraku (Jaku),
gjyshi i Julian Cumrakut, 34- vjeç, njëriprej të armatosurve. Personi tjetër i armatosur
dyshohet Hamza Uka, ish- punonjës ushtarak, prej kohësh në vëzhgim nga Antiterrori.

Të dy ata mendohet se qëndrojnë të fshehur në këtë banesë që prej 2 muajsh. Dyshja e
armatosur qenë nën vëzhgim të antiterrorit, si radikalë. Ish-ushtaraku, Hamza Uka, dikur
komando në Irak raportohet të jetë qitës shumë i mirë.

LEXO EDHE:
Veri-Jug/ ‘Mir se t’ka pru zoti n’Fisht’, udhëtimi përgjatë
'Shtegut të Poezisë Fishtane' dhe bujtinat e Toskanës
shqiptare

Hamza Uka dhe Julian Cumraku janë dorëzuar pasi kanë folur me familjarët. Julian
Cumraku ka folur me të vëllanë, të cilin Policia e Shtetit e ka marrë nga Lezha dhe
dërguar në vendngjarje, ndërsa tjetri është bindur për t'u dorëzuar nga e motra.

Forcat e policisë përdorën megafon për t'i bërë thirrje që të dorëzohen, ndërsa Julian
Çumraku i tha �llimisht policisë se unë nuk dorëzohet pasi duan që ta vrasin. Personi
tjetër i armatosur dyshohet Hamza Uka, ish- punonjës ushtarak, prej kohësh në vëzhgim
nga Antiterrori.

Report Tv solli pamje ekskluzive nga operacioni i RENEA-s. Njëri prej personave të
armatosur, u dëgjua të thërrasë ‘Allahu Ekber’. Në zonë mbërriti gjithashtu dhe një
autoambulancë.

Lajmi në përditësim...

 
Forcat e RENEAS

Rendit zhvillimet sipas orarit:

Ora 21:02
Hamza Uka u vetëdorëzua i plagosur, por RENEA s'ka shtënë drejt banesës në
Fushë Arrëz ku 'u ngujua' me Julian Cumrakun (FOTO)

Hamza Uka

Hamza Uka, njëri prej të armatosurve që iu dorëzuan policisë mbrëmjen e sotme, pas
dhjetëra orëve negociata dhe thirrje nga RENEA, rezulton të jetë i plagosur.

Ende nuk është e qartë se si është plagosur pasi policia dhe RENEA nuk kanë shtënë
drejt banesës ku po fshiheshin prej muajsh Hamaza Uka dhe Julian Cumraku.

Report Tv mëson se Hamza Uka ka qenë edhe komando në Irak.

Ora 20:32
Vijon operacioni i RENEA-s në Fushë Arrëz, 34- vjecari: Nuk dorëzohem,
kërkojnë të më vrasin

Vijon që prej mëngjesit të sotëm aksioni i forcave RENEA-s në Fushë-Arrëz për
neutralizimin e 2 personave të armatosur

Burime për Report Tv bëjnë me dije se në banesë ku qëndrojë dy personat ka shkuar
vëllai i njërit nga personat dhe motra e personit tjetër, por asnjëri prej tyre s’ka pranuar
që t'i përgjigjet thirrjeve të policisë për tu dorëzuar.

Forcat e policisë kanë përdoru megafon për t'i bërë thirrje që të dorëzohen, ndërsa
Julian Çumraku u ka thënë policisë se unë nuk dorëzohet pasi duan që ta vrasin.

Personi tjetër i armatosur dyshohet Hamza Uka, ish punonjës ushtarak, prej kohësh në
vëzhgim nga Antiterrori.

Ora 19:56
Foto EKSKLUZIVE nga aksioni i RENEA-s në Fushë-Arrëz për neutralizimin e
2 personave të armatosur

Report Tv ka siguruar foto ekskluzive nga aksioni i RENEA-s në fshatin Orosh të Fushë-
Arrëzit, ku prej mëngjesit të ditës së sotme po punohet për kapjen ose neutralizimin e 2
personave të armatosur që fshihen brenda një objekti të pabanuar.

Shtëpia është në pronësi të Mehill Cumraku (Jaku), ndërsa njëri prej tyre është
identi�kuar si Julian Cumraku 34 vjeç, ndërsa tjetri dyshohet me mbiemrin Uka. Njëri
prej personave raportohet të jetë edhe nipi i Mehill Jakut.

Ora 18:46
Fushë Arrëz/ Dy të armatosur të ngujuar, policia shoqëron drejt banesës
vëllain e njërit prej tyre për negocimin

 

Policia ka shoqëruar drejt banesës ku janë të ngujuar dy personat vëllain e Julian
Çumrakut, njërin prej të ngujuarve me qëllim negocimin. 

Burime për Report Tv bëjnë me dije se në fshatin Orosh ka mbërritur edhe një tjetër
skuadër e specializuar e Reneas.

Personi tjetër dyshohet se është një person me mbiemrin Uka dhe ky i fundit i dyshuar
për terrorizëm.

Ora 17:03
Fshati Orosh i rrethuar nga policia, Report Tv sjell pamjet ekskluzive të
banesës ku fshihen 2 personat e armatosur

 

Gazetari i Report Tv Armir Mehaj ka siguruar pamjet nga banesa e pabanuar e cila është
‘blinduar’ nga forca të shumta policie. Brenda banesës ndodhen dy persona të
armatosur, njëri i identi�kuar si Julian Cumraku 34 vjeç. Të dy këta persona raportohet
se qëndrojnë në këtë banesë që prej muaji. Godina është në pronësi të Mehill Jakut
ndërsa njëri prej personave në fjalë, është nipi i tij.

Shtëpia është rrethuar që prej mëngjesit nga policia e Pukës, ndëras pas dështimit të
negociatave për tu vetëdorëzuar, në zonë kanë mbërritur dhe forcat RENEA. Nga pamjet
shihet prezenca e lartë e policisë.

Arrëz ku 'u ngujua' me Julian Cumrakun
(FOTO)

